
13 ÁR SÍÐANI FYRSTU FØROYA PRIDE
Fyrsta Faroe Pride skrúðgonga var hendan dagin í 2005. Tað er LGBT Føroyar, sum skipar 
fyri skrúðgonguni. Tey fyrstu árini var skrúgongan fyriskipað av Friðarboganum. Faroe 
Pride skrúðgongan er til frama fyri samkyndum og tvíkyndum. Nógv hinskynd luttaka eisini 
í skrúðgonguni fyri at vísa sín stuðul. Fleiri av luttakarunum bera fløgg, ballónir, skelti og 
annað líknandi, sum oftast eru røður og tónleikaframførslur á skránni.

Í dag fyllir Bill Justin­
ussen, løgtingsmaður 
fyri Miðflokkin, 55 ár

Kristian Bill Justinussen, 
sum býr á Glyvrum, er 
føddur 27. august 1963 í 
Klaksvík.

Bill er sonur Gunvá og 
Bjørn Justinussen. Hann 
er giftur við Malenu, og tey 

eiga børnini Pól Jóhannus, 
Gunvá og Evu Mariu. 

Bill Justinussen hevur 
málsligt studentsprógv og 
hevur handilsskúla - HD 1. 
part og starvaðist sum bók
haldari.

Politiska yrkisleiðisleiðin 
hjá honum sum virkin polit
ikari byrjaði, tá hann í 2002 
gjørdist landsstýrismaður 

í  heilsumálum, sum hann 
røkti til 2004.

Á løgtingsvalinum 20. 
januar í 2004 varð hann vald
ur á ting fyri Eysturoyar val
dømi, og hevur hann verið 
valdur síðani.

Alma Askildsen, 
Tórshavn, fødd Berg, 
úr Klaksvík, andaðist 
á Landssjúkrahúsi­
num fríggjadagin, 24. 
august, 83 ára gomul.

Jónhild Gaard, úr 
Oyndarfirði andaðist 
á Eysturoyar Ellis- og 
Røktarheimi í Runavík 
mikudagin 22. august, 
81 ára gomul.

Jógvan Henning 
Vágsheyg, ættaður úr 
Klaksvík, búsitandi í 
Nuuk, andaðist sunnu­
dagin 19. august.

Niels Jacob Christian 
Thomsen, Hvalba, 
vanliga nevndur Niels 
Jacob hjá Amy, andað­
ist á Suðuroyar sjúkr­
ahúsi mánadagin 20. 
august, 68 ára gamal.

Margit Petersen, fødd 
Reynberg, ættað úr 
Fuglafirði, andaðist 
týsdagin 14. august, 
94 ára gomul.

Hans Jacob Hjelm, Vági, 
andaðist á Suðuroyar 
Sjúkrahúsi mánadagin 
20. august, 75 ára gamal.

Rigmor Margretha 
Mortensen, fødd 
Poulsen, andaðist á 
Láargarði mánadagin, 
20. august, 88 ára gomul.

Jákup Lindenskov, 
Tórshavn andaðist 
á Boðanesheiminum 
leygardagin 18. august, 
85 ára gamal.

Magnus Poulsen, 
ættaður av Strondum, 
búsitandi í Havn, 
andaðist á Tjarnargarði 
19. august, 83 ára gamal.

ANDLÁTBill Justinussen 
fimmti fimm

Kjartan og Adolf ganga 
saman um nýggjan flokk

1978: Framburðsflokkurin skiftir nú ham. Tað er runnið saman millum 
flokkin hjá Kjartan Mohr og »flokkin í umbúna« hjá Adolfi Hansen. 
Men endaliga samanrenningin er ikki liðug fyrr enn fyrst í september 

Soleiðis skrivaði Sosialurin 
23. august í 1978:
Umboðsmenn fyri báðar 
flokkarnar hildu fund mán
adagin, og í gjár skuldu 
umboðsmenn fyri báðar 
flokkarnar viðgera ymiskar 
spurningar í stevnusránni 
hjá Framburðsflokkinum. 
Men Adolf Hansen roknaði 
ikki við, at tingingarnar 
gjørdust lidnar í gjár.

Ein av broytingunum í 
Framburðsflokkinum verð
ur, at hann skiftir navn. Ad
olf Hansen vildi ikki upplýsa 
okkum tað nýggja navnið. 
Navnabroytingin skuldi 
møguliga koma fyri á ting
fundi seinrapartin í gjár.

Adolf Hansen vil ikki siga 
nakað um, hvussu innihaldið 
í stevnuskránni verður. Men 
hann sigur, at talan er um ein 

nýmótans flokk, har avgerðir 
í málum, sum støða skal 
takast til, verða grundaðar á 
framtíðina og ikki á fortíðin.

Sum nakað nýtt verða tað 
stillarar floksins, sum velja 
valevnini og ikki øvugt, sum 
er vanligt í núverandi flokk
um, har velevnini finna sær 
nakrar stillarar.

Umboðsmenninir aftan 
fyri teir báðar flokkarnar 

hava ikki tosað um organ
isatiónina aftan fyri tann 
komandi flokkin. Heldur ikki 
hava teir í umbúna at geva út 
nakað politiskt málgagn.

Flokkurin verður ein 
borgarligur-sosialur flokkur. 
Dentur verður lagdur á, at 
hann er antikommunistiskur.

– Framtíðin hjá Framburðsflokkinum er nú tryggjað. Flokkurin verður lagdur saman við einum 
fiskivinnuflokki, sum m. a. Adolf Hansen stendur aftanfyri, skrivaði Sosialurin fyri 40 árum síðani

Nýggi flokkurin í 1978 
kom at eita Framburðs- 
og Fiskivinnuflokkurin. 
Adolf Hansen og Kjartan 
Mohr vórðu valdir á ting 
fyri flokkin á løgtings
valinum í 1978.

Kjartan Mohr gjørd
ist sjúkur og doyði 17. mai 
í 1979. Fyri hann møtti 
Juul Jacobsen í Nólsoy, 
sum í 1980 varð valdur 
á ting fyri Framburðs- 
og Fiskivinnuflokkin. Í 
1984 fekk flokkurin aftur 
navnabroyting, tá Krist

iligi Fólkaflokkurin varð 
skoytt upp í navnið.

Niels Pauli Danielsen 
gjørdist tá landsstýris
maður fyri flokkin, og 
hann varð valdur á ting 
í 1988.

Teir, sum hava um
boðað flokkin á tingi 
eru: Kjartan Mohr, Adolf 
Hansen, Juul Jacobsen, 
Niels Pauli Danielsen, 
Thordur Niclasen, Lasse 
Klein og Jákup Olsen. 
Flokkurin misti sæti á 
tingi í 1998.

44 ár á tingi


